
ТАЛАБАЛАРНИНГ ҲУҚУҚИЙ КОМПЕТЕНТЛИГИНИ
РИВОЖЛАНТИРИШ ТЕХНОЛОГИЯЛАРИ
Э.М.Тилеуов
Ажиниёз номидаги Нукус ДПИ тадқиқотчиси
Аннотатция:
Мақолада
талабаларнинг
ҳуқуқий
компетентлигини
ривожлантириш долзарб ижтимоий-педагогик муаммо эканлиги қайд этилади.
Талабаларнинг ҳуқуқий компетентлигини ривожлантириш технологияларини асослашга
эътибор қаратилади.
Таянч тушунчалар: Талаба, компетентлик, ҳуқуқий компетентлик, ҳуқуқий
компетентликни
ривожлантириш,
талабаларнинг
ҳуқуқий
компетентлигини
ривожлантириш.
Аннотатция: В статье отмечается развитие правовой компетентности
студентов как социально-педагогическая проблема. Основное внимание уделяется на
обоснование технологии развития правовой компетентности студентов.
Ключевые понятия: Студент, компетентность, правовая компетентность,
развитие правовой компетентности, развитие правовой компетентности студентов.
Abstract: The article highlights developing legal competence of students as a sociopedagogical problem. The main attention is paid to justifying the technology of developing legal
competence of students.
Key words:Student, competence, legal competence, developing legal competence, developing
legal competence of students.
Замонавий шароитда ҳар бир шахснинг ижтимоий компетентликка эга
бўлиши талаб этилмоқда. Мутахассиснинг касбий тайёргарлигини белгилашда эса
унинг касбий компетентлик сифатларига эгаликлари
муҳим аҳамиятга эга.
Бинобарин, компетентлик негизида мутахассис ўзида нафақат касбий назарий ҳамда
амалий билимларни пухта ўзлаштирганликни, балки уларни касбий фаолиятда ҳеч
бир қийинчиликсиз қўллаш олий имкониятига эгаликни ҳам намоён эта олиши
зарур. Шу сабабли сўнгги йилларда олий таълим муассасаларида бўлажак
мутахассисларни тайёрлашда уларнинг касбий компетентлик сифатларига эга
бўлишларига ҳам эътибор қаратилмоқда. Олий таълим жараёнида талабалар
нафақат бўлажак мутахассис, шу билан бирга фуқаро сифатида ҳам шаклланади.
Шунга кўра улар нафақат касбий компетентлик сифатларига, балки унинг негизида
ҳуқуқий компетентликка ҳам эга бўлиши зарур.
Талабаларнинг ҳуқуқий компетентлигини ривожлантириш муаммосининг
ечимини топишга қаратилган тадқиқотни олиб бориш жараёнида С.И.Глухих [2],
Н.Ы.Жусупова [1], А.Д.Бабаева [1], Д.Киркпатрик
(Donald Kirkpatrick) [3],
А.В.Коротун [2], М.Е.Полякова [4], А.А.Черемисина [5], О.Р.Чудинов [6] Ҳуқуқий
компетентлик ва шахсда уни ривожлантиришга доир адабиётларни дастлабки
ўрганиш натижасида тушунчани қуйидагича ёритиш мумкинлигига ишонч ҳосил

қилинди: ҳуқуқий компетентлик – касбий фаолият ва фуқаролик бурчини тўла
бажариш, жамиятдаги ҳар қандай ҳуқуқбузарликларга нисбатан фаол муносабат
билдира олишга хизмат қиладиган ҳуқуқий билим, кўникма, малакалар йиғиндиси
ва улардан самарали фойдалана олиш қобилияти.
Тадқиқотни олиб бориш жараёнида диссертантнинг шахсий ёндашувига кўра
талабаларнинг ҳуқуқий компетентлигини ривожлантиришга йўналтирилган
педагогик технологияларни асосланди. Бу технологияларнинг инновацион характер
касб этишига эътибор қаратилди. Қуйида методиканинг моҳияти очиб берилади.
I. Ижтимоий тармоқлар – Telegramда саҳифа, Facebookда канал фаолияти.
Тегишли ижтимоий тармоқларда “Ҳуқуқий ахборот платформаси” номли саҳифа
ҳамда канал шакллантирилди. Ижтимоий тармоқлар – Telegramда саҳифа ҳамда
Facebookда канални шакллантиришдан кўзланган мақсад – тажриба гуруҳига жалб
қилинган респондент-талабалар ўртасида ҳуқуқий билимларни изчил тарғиб этиш,
уларнинг билимларини бойитиш, шунингдек, уларда ижтимоий тармоқлардан
мақсадли фойдаланиш малакаларини ривожлантириш.
Мақсадга эришиш йўлида қуйидаги вазифалар ҳал қилинди: 1. Ташхис методлари
(суҳбат, савол-жавоб, тест, анкета сўрови) ёрдамида тажриба гуруҳига жалб этилган
респондент-талабаларнинг ҳуқуқий билимлари даражасини баҳолаш. 2. Респондентталабаларнинг ҳуқуқий билимларни ўзлаштиришдаги қизиқиш ҳамда эҳтиёжларини
аниқлаш. 3. Тажриба гуруҳи респондент-талабаларининг мавжуд қизиқиш ва
эҳтиёжларидан келиб чиққан ҳолда ижтимоий тармоқлар – Telegramда саҳифа ҳамда
Facebookда канални шакллантириш. 4. Респондент-талабаларга ижтимоий тармоқлар
– Telegramдаги саҳифа, Facebookдаги канал, улардан фойдаланиш тартиби
тўғрисидаги маълумотларни бериш. 5. Педагогик нуқтаи назардан респондентталабаларининг ижтимоий тармоқлар – Telegramдаги саҳифа, Facebookдаги каналдан
самарали фойдаланишларини кузатиш, ўрганиш ва таҳлил қилиш.
Фаолият тури: ижодий.
Фаолият шакли: амалий иш.
Қўлланилган методлар: ташхис, ахборот тўплаш ва умумлаштириш, назарий
таҳлил, ахборотларни туркумлаштириш, амалий машқ (амалий иш – Telegramда саҳифа
яратиш, Facebookда канал очиш), тушунтириш, педагогик кузатиш, назорат.
Воситалар: босма ва электрон адабиётлар, Интернет тармоғи, мобил телефон.
Кутилаётган натижа: респондент-талабалар ҳуқуқий билимларининг бойиши,
уларда мавжуд билимларни амалиётга самарали татбиқ этишни
таъминловчи ҳуқуқий компетентликнинг ривожланиши.
Технологик жиҳатдан ижтимоий тармоқлар – Telegramда саҳифа, Facebookда
каналларни шакллантириш бир неча босқичда амалга оширилди. Қуйида босқичлар
ва уларнинг моҳияти қисқача ёритиб ўтилади: 1-босқич. талабаларнинг ҳуқуқий
компетентлигини самарали ривожлантиришга имкон берадиган ҳуқуқий
ахборотлар тўпламини жамлаш. 2-босқич. Тўпланган ҳуқуқий мазмундаги
ахборотларни уларнинг характери, йўналиши, муайян фаолият ёки соҳага
тааллуқлилиги ҳамда турига кўра туркумлаштириш. 3-босқич. Ижтимоий тармоқлар
– Telegramда саҳифа яратиш, Facebookда канал очишга доир техник масалаларни ҳал

қилиш. 4-босқич. Ижтимоий тармоқлар – Telegramдаги саҳифа, Facebookдаги каналда
бўлимларни шакллантириш. 5-босқич. Саҳифа ва каналда шакллантирилган
бўлимларга уларга тааллуқли бўлган ҳуқуқий ахборотларни жойлаштириш. 6босқич. Тажриба гуруҳига жалб этилган респондент-талабаларга ижтимоий
тармоқлар – Telegramдаги саҳифа, Facebookдаги канал, шунингдек, улардаги ҳуқуқий
ахборотлардан фойдаланиш тартиби тўғрисида назарий маълумотларни бериш ва
амалий жиҳатдан намойиш этиш. 7-босқич. Респондент-талабаларнинг ижтимоий
тармоқлар – Telegramдаги саҳифа, Facebookдаги каналдан фойдаланишга доир
саволларига жавоб қайтариш.
Telegramдаги саҳифа, Facebookдаги каналларда қуйидаги бўлимлар ташкил
этилди: I. Ўзбекистон Республикасининг қонунлари. II. Ўзбекистон Республикасининг
Кодекслари. III. Муҳим давлат дастурлари ва концепциялар. IV. Талабаларнинг ўқувбилиш фаолияти мазмунини белгиловчи меъёрий ҳужжатлар. V. Жамиятда кенг
тарқалган жиноят ва улар учун белгиланган жазо турлари. VII. Ҳуқуқий мазмундаги
ўқув адабиётлари. VI. Талабаларнинг ҳуқуқий компетентлигини ривожлантиришга
доир таянч тушунчаларнинг изоҳли луғати. VIII. Талабаларнинг ҳуқуқий
компетентлигини ривожлантириш бўйича тажриба-синов ишларининг дастури. IX.
Талабаларнинг ҳуқуқий компетентлигини ривожлантиришга доир дидактик
ишланмалар.
II. “Кўнгилли ҳуқуқ тарғиботчиси” волонтёрлар гуруҳи фаолияти.
Маълумки, ижтимоий тармоқларда ташкил этилган саҳифа ва каналларга
жойлаштирилган ахборотларни изчил равишда тўлдириб, бойитиб бориш талаб
этилади. Шу сабабли ҳам ижтимоий тармоқлар – Telegramда саҳифа, Facebookда
каналларни шакллантириш, улардаги саҳифаларни доимий, изчил равишда
тўлдириб, бойитиб бориш, қолаверса, тенгдош-талабалар ўртасида назарий ҳамда
амалий ҳуқуқий билимларни тарғиб этиш мақсадида тадқиқотни олиб бориш
жараёнида тажриба гуруҳига жалб қилинган респондент-талабалар орқасида фаол,
пухта ҳуқуқий билим ҳамда мулоқот қобилиятига эга талабалар танлаб олиб, улар
иштирокида “Кўнгилли ҳуқуқ тарғиботчиси” волонтёрлар гуруҳи ташкил этилди.
Волонтёрлар гуруҳининг фаолияти қуйидаги мақсадга кўра ташкил этилди:
тажриба гуруҳи респондент-талабаларининг ҳуқуқий билимларини бойитиш,
уларда ижтимоий фаолликни юзага келтириш асосида ҳуқуқий компетентликни
ривожлантириш. Мазкур мақсадга қуйидаги вазифаларни ҳал қилиш орқали
эришилди: 1.Ташхис методлари (суҳбат, савол-жавоб, тест, анкета сўрови) ёрдамида
тажриба гуруҳига жалб этилган респондент-талабаларнинг
ҳуқуқий билимлари
даражасини баҳолаш. 2. Респондент-талабалар орасидан фаол, пухта ҳуқуқий билим
ҳамда мулоқот қобилиятига эга талабалар танлаб олиш. 3. Танлаб олинган
талаблардан иборат волонтёрлар гуруҳини шакллантириш. 4. Волонтёрлик гуруҳи
аъзоларини уларнинг зиммасига юкланадиган вазифалар ҳамда иш тартиби билан
таништириш. 4. Гуруҳ аъзолари томонидан белгиланган вазифаларни диссертант
билан ҳамкорликда бажарилишини таъминлаш. 5. Вазифаларнинг бажарилишини
таҳлил қилиш ва баҳолаш. 6. Зарур ўринларда вазифаларга ўзгартиришлар
киритиш орқали йўл қўйилган хато, камчиликларни тўғрилаб бориш.

Фаолият тури: амалий.
Фаолият шакли: амалий иш.
Қўлланилган методлар: ташхис, ташхис натижаларини ўрганиш ва таҳлил
қилиш, амалий машқ (амалий иш – волонтёрлар гуруҳини шакллантириш),
тушунтириш, таҳлил қилиш, коррекция.
Воситалар: ташхис материаллари ва натижалари.
Кутилаётган натижа: респондент-талабалар ҳуқуқий билимларининг бойиши,
уларда мавжуд билимларни амалиётга самарали татбиқ этишни таъминловчи
ҳуқуқий компетентликнинг ривожланиши.
Волонтёрлар фаолияти қуйидаги йўналишларда ташкил этилди: 1. Тўпланган
ҳуқуқий ахборотларни туркумлаштириш ва уларни ижтимоий тармоқлар –
Telegramдаги саҳифа, Facebookдаги каналларга жойлаштиришда диссертантга
кўмаклашиш. 2. Тенгдошлари ўртасида ҳуқуқий билимларни тарғиб қилиш. 3.
Диссертант билан ўзаро ҳамкорликда тенгдошлар томонидан ҳуқуқий билим,
кўникма,
малака,
компетентликни
ўзлаштиришда
юзага
келадиган
қийинчиликларни бартараф этишда мобил ҳуқуқий ёрдам кўрсатиш.
Тадқиқот жараёнида волонтёрлар гуруҳи ҳар бир тажриба-синов майдони
бўлган ОТМда ташкил этилди. Гуруҳ аъзоларининг сонига нисбатан регламени
белгиланмади. Волонтёрлик гуруҳида фаолият кўрсатиш талабалар томонидан
ихтиёрий равишда амалга оширилди.
III. “Мобил ҳуқуқий ёрдам”. Тажриба гуруҳининг респондент-талабалари
ўртасида ташкил этилган “мобил ҳуқуқий ёрдам”ни ташкил этишдан кўзланган
мақсад улар томонидан ҳуқуқий билим, кўникма, малака ҳамда компетентликни
ўзлаштириш жараёнида юзага келаётган қийинчилик ва муаммоларни батараф
этишга кўмаклашиш бўлиб, бу мақсадга қуйидаги вазифаларни ҳал қилиш орқали
эришилди: 1. Бевосита суҳбат, шунингдек,
Telegram, Facebook ижтимоий
тармоқларида гуруҳ ташкил этиш орқали ҳуқуқий билим, кўникма, малака ва
компетентликни ўзлаштиришда тажриба гуруҳларининг респондент-талабалари
дуч келаётган қийинчилик ва муаммоларни аниқлаш. 2. Мавжуд қийинчилик,
муаммоларнинг сабабларини ўрганиш ва уларни бартараф этиш чоратадбирларини белгилаш. 3. Белгиланган чора-тадбирлар асосида респондентталабаларга методик ёрдам кўрсатиш. 4. Методик ёрдам кўрсатилганидан кейин
қийинчилик ҳамда
камчиликларнинг бартараф этилганлик ҳолатини таҳлил қилиш.
Фаолият тури: амалий.
Фаолият шакли: суҳбат, форум, маслаҳат.
Қўлланилган методлар: суҳбат, ташхис, ташхис натижаларини ўрганиш ва таҳлил
қилиш, маслаҳат, тушунтириш, таҳлил қилиш, коррекция.
Воситалар: ташхис материаллари ва натижалари.
Кутилаётган натижа: респондент-талабалар ҳуқуқий билимларининг
бойиши, уларда мавжуд билимларни амалиётга самарали татбиқ этишни
таъминловчи ҳуқуқий компетентликнинг ривожланиши.

Белгиланган вазифаларга мувофиқ “Мобил ҳуқуқий ёрдам”ни ташкил этиш
қуйидаги босқичларда олиб борилди: 1-босқич. Респондент-талабалар билан
бевосита суҳбат асосида ҳуқуқий билим, кўникма, малака ва компетентликни
ўзлаштиришда улар дуч келаётган қийинчилик ва муаммоларни аниқлаш. 2-босқич.
Telegram, Facebook ижтимоий тармоқларида гуруҳ ташкил этиш орқали талабалар
дуч келаётган қийинчилик ва муаммоларнинг келиб чиқиш сабабларини ўрганиш.
3-босқич. Қийинчилик ва муаммоларни бартараф қилиш йўлларини излаш. 4босқич. Қийинчилик ва муаммоларни бартараф қилишни бартараф қилишга
қаратилган дидактик материалларни тайёрлаш. 5-босқич. Тайёрланган материаллар
асосида респондент-талабаларга мавжуд қийинчилик ва муаммоларни ҳал қилишда
амалий ёрдам кўрсатиш. 6-босқич. Методик ёрдам кўрсатилганидан кейин
қийинчилик ҳамда камчиликларнинг бартараф этилганлик ҳолатини таҳлил қилиш.
Респондент-талабалар билан бевосита ҳамда Telegram, Facebook ижтимоий
тармоқлари орқали ташкил этилган форумлар асосида ҳуқуқий билим, кўникма,
малака ва компетентликни ўзлаштиришда улар дуч келадиган қийинчилик ва
муаммолар қуйидагилардан иборат эканлиги аниқланди: ҳуқуқий ахборотларни
академик билим сифатида ўзлаштира олмаслик (талабалар тушунчаларга эга, аммо
ҳуқуқий ахборотларни баён қилишда илмийлик, мантиқийлик, изчиллик,
аниқликнинг етишмаслиги); назарий билимларни юзаки ўзлаштириш; нормативҳуқуқий ҳужжатлар мазмунини таҳлил қилолмаслик; икки ёки ундан ортиқ ҳуқуқий
ҳолатларни қиёсий таққослай билмаслик; фикрнинг тўла ифодаланмаслиги;
ҳуқуқий вазиятларни нотўғри баҳолаш; ҳуқуқий вазиятларда оқилона қарор
қилмаслик; назарий билимларни амалиётга татбиқ эта олмаслик.
Ҳуқуқий билим, кўникма, малака ва компетентликни ўзлаштиришда
респондент-талабалар дуч келаётган қийинчилик ва муаммоларни бартараф этиш
юзасидан кўрсатилган ҳуқуқий ёрдам мобил телефонлар воситасида Telegram,
Facebook ижтимоий тармоқлари орқали амалга оширилди. Мобил ҳуқуқий ёрдам
таълимий, психологик ва амалий характерга эга бўлди.
Таълимий характердаги мобил ҳуқуқий ёрдам норматив-ҳуқуқий ҳужжатлар
мазмунини пухта, академик билим даражасида ўзлаштириш, таянч тушунчаларни
шарҳлай олиш, ҳуқуқий вазиятларга баҳо бериш кабилардан иборат бўлган бўлса,
психологик хусусиятга эга мобил ҳуқуқий ёрдам диққатнинг барқарорлигини
таъминлаш, идрок, тафаккур, хотира ва нутқни ривожлантириш, мантиқий
фикрлаш қобилиятини ўстириш юзасидан берилди. Амалий мобил ҳуқуқий
ёрдамнинг асосини турли ҳуқуқий мавзулардаги кейсларни ечиш, ўқув
лойиҳаларини тайёрлаш кабилар ташкил этди.
IV. “Ҳуқуқий компетентлик ойнаси”. Маълумки, ойна (кўзгу) реал
воқеликни акс эттиришга хизмат қилади. Ойна (кўзгу)нинг мазкур хусусиятидан
келиб чиққан ҳолда рефлексив-коррекцион характерга эга “Ҳуқуқий компетентлик
ойнаси” номли технология асосланди.
Технологиянинг асосий мақсади талабаларда ҳуқуқий муносабатларни
ташкил этишга тайёрлик даражасини мустақил равишда рефлексив таҳлил орқали
мавжуд камчиликларни коррекциялаш чора-тадбирларини белгилаш ва амалда

уларни баратараф этиш малакасини ривожлантиришдан иборат этиб белгиланди.
Мақсадга эришиш қуйидаги вазифаларни бажариш ҳисобига таъминланди: 1.
Талабаларни ҳуқуқий компетентлик даражасини мустақил рефлексив таҳлил
қилишга одатлантириш. 2. Талабаларда рефлексив таҳлил асосида аниқланган
камчиликларни мустақил коррекциялаш чораларини белгилашга ўргатиш. 3.
Белгиланган коррекцион чоралар ёрдамида талабаларни ҳуқуқий компетентликка
эгалик борасидаги камчиликларни бартараф этиш малакасини ривожлантириш.
“Ҳуқуқий
компетентлик
ойнаси”
номли
технология
талабаларга
мўлжалланган бўлиб, улар томонидан ўзларида ҳуқуқий компетентлик
сифатларининг мавжудлигини аниқлаш ва баҳолашга хизмат қилади.
Талабалар томонидан мазкур технологиядан фойдаланиш бир неча босқичда
амалга оширилади. Босқичлар қуйидагилардан иборат: 1-босқич. Ҳуқуқий
компетентликка эгалик даражасини баҳолаш имкониятига эга ўқув, амалий ҳамда
ижодий характердаги
топшириқларни бажариш. 2-босқич. Топшириқларни
бажариш натижасига кўра ҳуқуқий компетентликка эгаликни мустақил рефлексив
таҳлил қилиш ва баҳолаш. 3-босқич. Рефлексив таҳлил ва баҳолаш натижаларига
кўра ҳуқуқий компетентликни ўзлаштиришдаги камчиликларни аниқлаш. 4-босқич.
Аниқланган камчиликларни коррекциялаш чораларини белгилаш. 5-босқич.
Белгиланган чоралар асосида амалда ҳуқуқий компетентликни ўзлаштиришдаги
мавжуд камчиликларни корекциялаш.
“Ҳуқуқий компетентлик ойнаси” номли технологиядан фойдаланиш
босқичлари орқасида 4-босқич ўзига хос аҳамиятга эга. Мазкур босқичда талабалар
томонидан аниқланган камчиликларни коррекциялаш чораларини белгилашга
қаратилган амалий ҳаракатлар ташкил этилади. Маълумки, талабалар ёш
хусусиятига кўра ўзидаги мавжуд камчиликларни мустақил бартараф этиш
чораларини белгилашда муайян қийинчиликларга дуч келади. Бу сабабли
тадқиқотни олиб боришда даврида талабаларга ҳуқуқий компетентликни
ўзлаштиришдаги камчиликларни мустақил равишда самарали бартараф этишга
доир амалий-методик тавсия берилди. Амалий-методик тавсиянинг моҳияти
қуйидагича:
1. “Индивидуал ривожланиш дастури”, “Йўл харитаси”, “Истиқбол режа”, “Шахсий
ривожланиш модели” каби воситалар мавжуд камчиликларни мустақил бартараф
этиш чораларини белгилашга хизмат қилади.
2. Сиз эътиборингизга ҳавола қилинадиган намуналар асосида ўзингиз учун
“Индивидуал ривожланиш дастури”, “Йўл харитаси”, “Истиқбол режа”, “Шахсий
ривожланиш модели” кабилардан бирини ишлаб чиқинг (яратинг).
3. Ўзингиз учун ишлаб чиққан (яратган) “Индивидуал ривожланиш дастури” (“Йўл
харитаси”, “Истиқбол режа”, “Шахсий ривожланиш модели”)да белгиланган
вазифаларни изчил бажаришга ҳаракат қилинг.
4. Ҳар бир вазифанинг белгиланган вақтда бажарилишини назорат қилиб боринг.
5. “Индивидуал ривожланиш дастури” (“Йўл харитаси”, “Истиқбол режа”, “Шахсий
ривожланиш модели”)да белгиланган муайян вазифанинг бажарилганини қайд
этиб боринг.

6.“Индивидуал ривожланиш дастури” (“Йўл харитаси”, “Истиқбол режа”, “Шахсий
ривожланиш модели”)да белгиланган барча вазифалар бажарилгач, ҳуқуқий
компетентликка эгалик даражангизни қайта баҳоланг.
Тажриба-синов ишлари даврида респондент-талабаларнинг эътиборларига
“Индивидуал ривожланиш дастури”, “Йўл харитаси”, “Истиқбол режа”, “Шахсий
ривожланиш модели” кабилардан намуналар тақдим этилди. Улар ишнинг
“Иловалар” қисмида келтирилган.
Шундай қилиб, талабаларнинг ҳуқуқий компетентлигини ривожлантиришда
таълимий ва маънавий-маърифий характердаги фаолиятни самарали ташкил
этишда инновацион характерга эга педагогик технологиялар ўзига хос аҳамият касб
этади. Муаммони назарий ўрганиш, респондент-талабаларнинг фаолиятини
педагогик кузатиш, улар иштирокида бевосита ҳамда on-line суҳбат, савол-жавоб,
форумлар ташкил этиш орқали талабаларнинг ҳуқуқий компетентлигини
ривожлантиришда самарали бўлган педагогик технологиялар асосланди. “Ҳуқуқий
ахборот платформаси”, “Кўнгилли ҳуқуқ тарғиботчиси” волонтёрлар гуруҳи
фаолияти, “Мобил ҳуқуқий ёрдам”, “Ҳуқуқий компетентлик ойнаси” номли
педагогик технологиялар асосланди. Мазкур технологияларнинг педагогик жиҳатдан
самарали эканлиги илмий тажриба жараёнида тасдиқланди.

